
 

 

 

 

 

 

 

 

 

 

 

                                           

 

Tiisezo 2 
 

 Toho ya Tuto: Tumelo  
 

 

 

  Buka ya Bashemi  
 Sikolo sa Lasunda sa mwa malapa  

 



 

© NAC | Sikolo sa Lasunda sa mwa malapa | Tiisezo 2 | Tumelo   2 | P a g e  
 

 

Balatiwa Bashemi  
Mu amuhelwa kwa tuto ya Tumelo ya Sikolo sa Tiisezo 2. 

Pampili ye, imi tusa hanyinyani ka mo mu swanela ku fela tuto ye. 

 Mo mu swanela ku itukiseza ni ku fa tuto ye  

Ze tatama ki zeňwi zeo mu swanela ku eza mwa buitukiso ni ku fa tuto ye:  

Muhato  Kezo  

1 Mu kene fa likepe la Keleke Yenca ya Baapositola, ka ku sebelisa likepe le fa WhatsApp: 

https://bit.ly/3NACSSHS 

2 Mu be mi lisebeliso ze tatama ili kuli mu kone ku itukiseza hande ku fa tuto: 

• Bibele. 

• Mapampili a lukisizwe kale a tuto ye. 

• Buka mwa sebeleza mwanana ni siňoliso, ni zeňwi cwalo.  

• Video ye lukisizwe, ye kona ku sebeliswa ku ekeza fa halimu a tuto (ha ku konahala). 

• Katekisema ni buka ya lipuzo ni likalabo (kwa banana ba Litopa za Tiisezo).  

Mamela: 

2.1: Nako ye nde ya kufa tuto ki Lasunda kakusasana, kasamulaho wa sebelezo, sina banana   

       ha ba fiwanga lituto ka nako yeo. 

2.2: Mu kupiwa ku eza tuto ye bukuswani ha ku konahala, ka ku hupula nakonyana yeo banana 

       Ba konak u teeleza ni ku utwisisa hande. (Mu sike mwa bulela ze sa amani ni tuto) ya             
       mwanana – mina ki mina mu ziba hande mwan’a mina ni ku fita!  

       Ka mulao, Sikolo sa Lasunda ha si fiteleli mizuzu ye mashumi a mane ka ye ketalizoho 

      (45 minutes).     

2.3: Lituto li kauhanyizwe ka litopa (Tiisezo 2). 

2.4: Mu lizeze kapa ku ikopanya ni Muluti wa Sikolo sa Lasunda ha mu tokwa tuso kwa  

       lisebelezo zeňwi.  
     

3 Mu lapele (mu bone tapelo ye ňozwi kwa mafelelezo) mi mu kupe Mulimu kuli a mi eze 
sisebeliso mwa kufa tuto ye, ka mwa latela Yena.  

  

https://bit.ly/3NACSSHS

Mufe tuto ya Sikolo sa Lasunda mwa malapa  

Mo ku swanela ku itukiseza ni ku fa tuto ye  

Lu zwelapili ku mifa mikwa yeo mu swanela ku itukiseza ka yona ni kufa tuto ye: 

Muhato  Kezo  

4 Mu eze sibaka sa tuto ku ba se si inzi hande (ku sina lilata) fo mina ni mwanana mu ba ni 
buino bo buswana.  

Ka mutala: Mu ine fa lipula ka ku potoloha tafule.  

5 Mu bale tuto ye lukisizwe. Mu kutele ku ibala hape ili kuli mu iutwisise hande. 

Mu buhe video ya tuto kuli mu be ni kutwisiso hande ya tuto. 

6 Mu ňole maňusanyana a butokwa e mu bata ku hupula ha mufa tuto.  

7 Mu utwisise butokwa bwa tuto yeo mwanana a swanezi ku mamela ni ku sa libala. 

8 Mufe mwan’a mina tuto ye. 

9 Mu supeze mwan’a mina video, mi mu kutele butokwa bwa tuto.  

10 Mu bonise mwan’a mina musebezi wo mwa buka ya banana (Ni na ni lata ku …………...)  

11 Mu lapele, kapa mu kupe mwanana kuli yena a lapele ka ku kwala tuto. 

 

Lisebelezo ze fumaneha ku amana ni Sikolo sa mwa malapa  

Ze tatama ki lisebelezo ze konak u ekeza ni ku tiiseza butokwa bwa tuto:  

1. Mu eze WhatsApp chat tuto ye ni mabasi a maňwi a Sikolo sa Lasunda.  

2. Mu ambole ni bashemi ba baňwi ili kuli mube ni kutwisiso ku amana ni tuto pili mu si ka ifa 
kale ku mwan’a mina.  

3. Mu be ba ba lukuluhile, ku batisisa litaba zeňwi ku amana ni tuto ye.  

4. Mu bate tuso ku Muongaongi kapa Muluti wa Sikolo sa Lasunda mwa kopano.  

Tuto  

Toho ya tuto   Tumelo  

 

Mutomo/butokwa bwa tuto   Batiisezo ba nze ba ba sina Jesu Kreste, mi tumelo, sina ka 
muselo wa Moya O Kenile, u nzo bonahala ku bona.  

Bubali bwa Bibele   Maroma 10:17; Jakobo 1:22; Maheberu 11:6; 
 Mateu 16:15-18; Maheberu 11:1 

Tuto ye kusufalizwe: 

• Ku na ni lika ze ňata zeo lu sa koni ku li utwisisa.  

• Tumelo ya tokwahala; ni mwa bupilo bwa luna bwa nama.  

• Mwa bupilo bwa luna bwa moya ha lu se siňwi ha lu sina tumelo.  

 

• Tumelo ku Mulimu i taha ka ku teeleza kwa kutazo mwa sebelezo ye kenile.  

• Haiba lu lumela ku Mulimu, lu ka zamaya ka tato ya Mulimu.  

 

• Tumelo ni misebezi (zo lueza) li sebeza hamoho.  

• Bibele i lu luta kuli lu be baezi ba linzwi la Mulimu, isi bateelezi feela.  

• Haiba lu sepa Ndat’a luna ya kwa lihalimu, tumelo ya luna i ka hula ni ku tiya.  

 

• Lu lumela ku Mulimu ya mwa bulalu ni lisepiso za Hae.  

• Lu lumela ku Mulimu, Ndate, Mwana, ni Moya O Kenile.   

• Lu lumela hape ku Mulimu mwa likezo za Hae za piliso ni mwa lisepiso za Hae.  

• Yeňwi ya lisepiso zeo kikuli Mupulusi wa luna Jesu Kreste u ka kuta ku to lu inga kuli lu be 
ni Yena mwa mubuso wa Ndatahe. 

“Lu be ni tumelo sina peu ya masitete” 

• Jesu na buzize balutiwa ba Hae nako yeňwi ali: “Mina muli kina maňi?” Pitrosi a alaba 
Jesu, ali: “Ki Wena Kreste, Mwan’a Mulimu ya pila”.  

• Pitrosi na lumela ku Jesu mi na lumela kuli ka niti luli Jesu ki Mwan’a Mulimu.  

 

Haiba lu lumela ka niti ku Mulimu, lu ka pila ka tato ya Hae. Ha lu lumela linzwi la Mulimu ni ku mu 
sepa Mulimu, kutwisiso ya luna mwa moyo i ka hula. Haiba, lu na ni tumelo ku Mulimu, lu ka pila 
ka tato ya Hae.  

• Batu ba ba lumela ku Mulimu, fokuňwi ba likanga ku toloka misebezi ya moya ya Mulimu ka 
nama.  

• Nihakulicwalo, lu tokwa sepo ni buitamo mwa tumelo.  

• Ka muhau, Mulimu u fa bana ba Hae kutwisiso ya mulelo wa Hae wa piliso.  

• Ku lumela ku Mulimu ku tisa buitamo.  

 

Kanti tuto ye italusaňi ku luna kacenu? 

• Tumelo ipepwa ki sepo ni kulumela luli.  

• Lu bata ku lumela ku Ndat’a luna ya kwa lihalimu sina mwanana yo munyinyani, ya lumela ni 
ku sepa bashemi ba hae ku sina hakanyeho.  

• Haiba lu na ni tumelo, lu lumela ni ku sepa Mulimu, fohe lu pila sina ka bana ba Mulimu ba niti.  

• “Tumelo i taha ka ku utwa, mi ku utwa ka linzwi la Mulimu” 

• Tumelo ya luna i yahilwe fa mutomo wa ku lumela ku Mulimu Ndate, Mwana ni Moya O Kenile.  

• Batiisezo, ha lu koni ku utwisisa lika kaufela, kapa ku atula ka muhupulo wa butu, kono tumelo 
ya luna ku Mulimu ni zeo lu boni mwa tumelo, maata a Mulimu a boniswa.  

• Lu be bao ba na ni tumelo mi ba lumela ku Mulimu ka lipilu za bona kaufela.  

Zeňwi za lipuzo zo lu kona ku buza: 

1.  Kana lu kona ku utwisisa lika kaufela ka muhupulo wa butu nji? 

Kalabo: 

Batili. Lika ki zeňata, ka mutala; butuna bwa pupo, ha lu koni ku utwisisa taba yeo. Ha lu koni 
ku utwisiza hande mulelo wa piliso wa Mulimu ka kutwisiso ya butu. Lu tokwa tumelo.  

 

2. Lu hulisa cwaňi tumelo ya luna ku Mulimu? 

Kalabo:  

Tumelo ku Mulimu i taha ka ku teeleza kwa sebelezo ye kenile. Lu pile ka tato ya Mulimu ni ku 
ba baezi ba linzwi la Hae.  

 

3. Lu lumela mwa ntomaňi? 

Kalabo:  

Lu lumela ku Mulimu ya mwa bulalu ni mwa lisepiso za Hae.  

Lu lumela ku Mulimu Ndate, Mwana ni Moya O Kenile.  

Lu lumela ku Mulimu mwa likezo za Hae za piliso ni lisepiso za Hae.  

Lu lumela kuli Mupulusi wa luna Jesu Kreste u ka kuta ku to lu inga kuli lu yo ba ni Yena mwa 
mubuso wa Ndate.  

 

 

 

Tapelo ya Ndate ni Me ye fiwa pili tuto i sika tateka kale: 

Mulimu ya lateha, lwa itumela ka lizazi la kacenu.  

Fuyola bashemi ni banana kaufela  

Tusa kuli lu lemuhe ku bateňi kwa  

Fuyola tuto yeo lu ka ba ni yona  

Lwa kupa, u lu lute mo lu swanela ku ku sebveleza 

Mi u lu tuse ku eza tato ya Hao 

Ili kuli lu hule mwa ku ba bukaufi ni Wena 

Luma Jesu a to lunga  

Mi u lu tuse ku ba ba ba itukiselize ku mu katanyeza   

Amen 


